
				এই পাতাটির মুদ্রণ সংশোধন করা প্রয়োজন। 
Soos শিবনাথ শাস্ত্রীর আত্মচারিত [ ১৫শ পরিঃ
তিনি বলিলেন যে এক সপ্তাহের মধ্যে তার টাকা cकलिशा निर्दन, এবং পরে তাহাই দিয়াছিলেন। যদুমণির জন্য যে বাড়ী নির্ম্মিত হইয়াছিল, তাহা অপরকে দেওয়া হইল।
যদুমণি টাকা লইয়া দেশ ভ্রমণে বাহির হইলেন। পরিশেষে ইউরোপে গিয়া কালগ্রাসে পতিত হন। এস্থলে ইহাও উল্লেখযোগ্য যে, ভুবনমোহন দাস মহাশয়ও এটনির পত্র না দিয়া, টাকাটা ফেলিয়া দিবার জন্য অনুরোধ করিয়া কেশব বাবুকে বন্ধুভাবে গোপনে পত্র লিখিয়াছিলেন।
কিন্তু হায়, বলিতে লজ্জা হইতেছে! দলাদলিকে শত ধিক্কার দিতে ইচ্ছা করিতেছে! ইহা মানব প্রকৃতিকে কিরূপ বিকৃত করে ভাবিয়া দুঃখ হইতেছে! ইহার পরেও কেশব বাবুর অনুগত প্রচারকগণ তঁহাদের সংবাদপত্রাদিতে শ্লেষ করিয়া লিখিলেন যে, বিরোধী দল কি কম। করিয়াছেন, আচার্য্যের নামে নালিশ পর্য্যন্ত করাইবার চেষ্টা করিয়াছেন। এবং ঐ শ্লেষের ভঙ্গীতে বুঝিতে পারা গেল যে, তঁহাদের অভিপ্রায় যে আমি প্রধানতঃ ঐ কার্য্যে উদ্যোগী ছিলাম। ঐ শ্লেষোক্তি পাঠ করিয়া আমার চক্ষে জলধারা বহিল, এবং দলাদলির অনিষ্ট ফল মনে বড়ই জাগিয়া উঠিল । r

				 এই পাতা শেষ সম্পাদিত হয়েছে ০৬:৫২টার সময়, ১ জুলাই ২০২১ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

